
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ՄԱՐՏԻ 19-Ի N 596-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ
	
1. Ընթացիկ իրավիճակը և իրավական ակտի ընդունման անհրաժեշտությունը. 
ՀՀ կառավարության 2015 թվականի մարտի 19-ի N 596-Ն որոշմամբ հաստատված գործառույթները՝ ավարտական ակտի տրամադրման գործընթացի և ավարտված քաղաքաշինական օբյեկտի գրանցման հետ կապված հաճախ առիթ են ստեղծում քաղաքացիների կողմից վերոհիշյալ գործընթացներում բախվել ավելորդ վարչարարության և գործընթացի ժամկետների խախտման հետ։ Միևնույն ժամանակ, առկա է բարձր ռիսկայնության օբյեկտների իրականացման ժամանակահատվածում իրավական փաստաթղթերում որոշակի փոփոխություններ կատարելու պրակտիկա, որի դեպքում առաջանում է թյուրըմբռնումներից խուսափելու նպատկով գործընթացների հստակեցման անհրաժշետություն։
Նշված խնդիրները կառուցապատողների համրա ստեղծում են պայմանագրային ժամկետների խախտման և դրա հետ կապված՝ ֆինանսական բեռի առաջացման վտանգ, ինչն իրավացիորեն առաջացնում է կառուցապատողների դժգոհությունը։
Հաշվի առնելով վերոգրյալը` առաջարկվում է ՀՀ կառավարության 2015 թվականի մարտի 19-ի N 596-Ն որոշմամբ (այսուհետ նաև` Որոշում) սահմանել քաղաքաշինական օբյեկտների նախագծային փաստաթղթերի շինարարական աշխատանքների իրականացման և ավարտված շինարարության շահագործման փաստագրման պարզեցված կարգ։

2. Առաջարկվող կարգավորման բնույթը
	«Հայաստանի Հանրապետության կառավարության 2015 թվականի մարտի 19-ի N 596-Ն որոշման մեջ լրացումներ կատարելու մասին ՀՀ կառավարության որոշման նախագծով (այսուհետ` Նախագիծ) առաջարկվում է Որոշմամբ նախատեսել շինարարական աշխատանքների իրականացման և ավարտված շինարարության շահագործման փաստագրման պարզեցված կարգ։ 
Առաջարկվող փոփոխությունների ընդունման դեպքում ակնկալվում է մեծապես դյուրինացնել քաղաքացիների կողմից շինարարական գործունեության իրականացումը։ 
Նախագծով առաջարկվում է նախատեսել որ ․ 
· Հստակեցվել են օբյեկտներն ըստ ռիսկայնության դասակարգելու դրույթները՝ դիտարկելով դրանք ոչ միայն ըստ ֆիզիկական բնութագրերի, այլ նաև ըստ նշանակության, կարևորության ու բարդության, ինչպես նաև մարդկանց և շրջակա միջավայրի անվտանգության տեսանկյունից։
· Ներդրվել է հատուկ տեխնիկական պայմանների հիման վրա մշակված նախագծերի՝ մինչ փորձաքննության ներկայացնելու փուլում այդ պայմանների պահպանման վերաբերյալ մասնագիտական եզրակացության տրամադրման դրույթ․
· Տրվել է գծային ենթակառուցվածքներին առնչվող աշխատանքների ավարտի փաստագրման պարզեցված ընթացակարգ՝ շինարարական աշխատանքների ավարտից հետո պարզեցված ավարտական հանձնաժողովին ներկայացվող կատարողական փաստաթղթերի հիման վրա։
· բազմամասնաշենք շինարարական օբյեկտների ավարտական ակտի փուլային տարբերակով տրամադրման ընթացակարգի ներդնում՝ առանձին քաղաքաշինական ավարտուն օբյկետներին տալով ինքնավար գործառնման հնարավորություն:
· առաջադրվել է ավարտական հանձնաժողովի կրճատված ցանկ՝ տարբերակնելով ըստ օբյկտների ռիսկայնության աստիճանների։
· հստակեցվել է շինարարության փուլում՝ նախագծայինից տարբեր գործընթացներ ենթադրող քաղաքաշինական գործունեություն առաջանալու հնարավորության դեպքոնւմ թույլտվական գործընթացների բնույթը։
· ներդրվել է ՃՀԱ ստացման գործընթացից դուրս, շինարարության թույլտվության գործողության ժամկետներում նախագծային փոփոխությունների դեպքում շինարարական նորմերի փոփոխությունների հիմքով ողջ նախագծում փոփոխություններ կատարելու ահրաժեշտության չներկայացնելու դրույթ, միաժամանակ սահմանելով բացառությունների շրջանակ (նորմրեում հատուկ այդ դեպքերի համար նախատեսված դրույթների առկայություն)։
· [bookmark: _GoBack]Հավելվածները համալրվել են գծային ենթակառուցվածքների չափորոշիչները հաշվի առնող դրույթներով և դրանց առնչվող ավարտական հանձնաժողովների եզրակացության ստացման, ինչպես նաև առանձին մասնաշենքերի տարանջատ ավարտական ակտերի ստացման ձևաչափեր։

3. Կարգավորման նպատակը, ակնկալվող արդյունքը. 
Նախագծի հիմնական նպատակն է նախատեսել նոր իրավակարգավորումներ՝ ուղղված  քաղաքաշինական օբյկետների շինարարական աշխատանքների իրականացման և ավարտված շինարարության շահագործման փաստագրման ընթացակարգի պարզեցմանը:
Նախագծի ընդունման արդյունքում․
· կառուցապատողներին հնարավորություն կընձեռվի առանց ավելորդ վարչարարության և քաշքշուկների իրականացնել շինարարական աշխատանքներ, ավարտական ակտը ստանալուց հետո հնարավորություն ունենալ գույքի գրանցման՝ առանց լրացուցիչ քայլերի։ 
· կթեթևանա համայնքապետարանների աշխատակիցների ծանրաբեռնվածությունը, կխնայվեն վարչական ռեսուրսները։


4. Նախագծի մշակման գործընթացում  ներգրավված ինստիտուտները և անձինք.
Նախագիծը մշակվել է ՀՀ քաղաքաշինության կոմիտեի կողմից: 

5․ Նախագծի ընդունման կապակցությամբ լրացուցիչ ֆինանսական միջոցների անհրաժեշտության, պետական և համայնքների բյուջեի եկամուտներում և ծախսերում սպասվելիք փոփոխությունների մասին
Նախագծի ընդունման կապակցությամբ լրացուցիչ ֆինանսական միջոցների անհրաժեշտություն չի առաջանում և պետական բյուջեի եկամուտներում և ծախսերում փոփոխություններ չեն նախատեսվում: 

6․ Այլ իրավական ակտերի ընդունման կամ այլ իրավական ակտերում փոփոխություններ կամ լրացումներ կատարելու անհրաժեշտության կամ բացակայության մասին 
Նախագծի ընդունմամբ պայմանավորված այլ իրավական ակտերի ընդունման կամ այլ իրավական ակտերում փոփոխություններ կամ լրացումներ կատարելու  անհրաժեշտություն չի առաջանում:
7. «Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ». 	
Նախագծի ընդունումը բխում է Հայաստանի Հանրապետության կառավարության 2021-2026 թվականների ծրագրի Քաղաքաշինության կոմիտե բաժնի 3.2-րդ կետից: Իրատեսորեն գնահատելով քաղաքաշինության բնագավառում առկա իրավիճակը՝ Կառավարությունը նախատեսում է բնագավառի օրենսդրական և նորմատիվային դաշտի բարելավման, քաղաքաշինության բնագավառում իրականացվող գործունեությունների և թույլտվությունների տրամադրման համակարգերի առավելագույնս պարզեցում, ինչպես նաև թվայնացման, քաղաքաշինական օբյեկտների վերաբերյալ տեղեկատվական համակարգերի ներդրման միջոցով ստեղծել նախադրյալներ առկա խնդիրները լուծելու (ընթացակարգերի պարզեցում, թափանցիկության և հաշվետվողականության բարձրացում, վերահսկողական մեխանիզմների բարելավում) և հետագա զարգացումներն ապահովելու համար:

8. Նախագծի քննարկմանը հասարակության մասնակցության մասին
Նախագիծը տեղադրված է www.minurban.am և իրավական ակտերի նախագծերի հրապարակման միասնական www.e-draft.am կայքերում:  
4

